
Obavijest 

USVOJENA IZMJENA SPORAZUMA O SOCIJALNOM 
OSIGURANJU IZMEĐU SLOVENIJE I BIH 

Dana 02.09.2011 je stupila na snagu izmjena Sporazuma o socijalnom osiguranju 
između Republike Slovenije i Bosne i Hercegovine (sporazum), koja će omogućiti isplatu 
novčane naknade i osiguranicima sa privremenim boravkom u Sloveniji. 

Do pomenute izmjene sporazuma je za isplatu novčane naknade nezaposlenim 
osobama u Sloveniji bila potrebna dozvola za stalni boravak, što znači da je onima koji 
taj uvjet nisu ispunjavali, to pravo mirovalo.  

Sa usvajanjem izmjene sporazuma, nezaposlene osobe  kojima je Zavod Republike 
Slovenije za zapošljavanje (Zavod) već izdao odluku  o mirovanju prava na novčanu 
naknadu i trenutno su nezaposlene te imaju dozvolu za privremeni boravak, mogu se u 
roku od 30 dana poslije prestanka razloga mirovanja prijaviti na Zavod i uložiti 
zahtjev za preostali odnosno neiskorišteni dio prava na novčanu naknadu. 

Na Zavod se mogu prijaviti nezaposlene osobe koje su sposobne za rad, aktivno traže 
posao i spremne su ga prihvatiti te: 

 nisu u radnom odnosu,  
 nisu samozaposleni,  
 nisu poslovodno lice,  
 nemaju mirovinsko i invalidsko osiguranje poljoprivrednika,  
 nisu umirovljenici,  
 nemaju status učenika, srednjoškolca, studenta, ne pohađaju školu za 

obrazovanje odraslih, a mlađi su od 26 godina.  

Rok za prijavu i ulaganje zahtjeva za preostali, neiskorišteni dio prava na novčanu 
naknadu, počinje teći od dana prestanka razloga za mirovanje prava, tj.: 

 za nezaposlene osobe sa važećom dozvolom za privremeni boravak u Sloveniji, 
sa danom stupanja na snagu izmjene sporazuma, to je od 02.09.2011. To 
znači da je zadnji rok za prijavu na Zavod i ulaganje zahtjeva za novčanu 
naknadu 03.10.2011.!  

 za nezaposlene osobe koje nemaju važeću dozvolu za boravak u Sloveniji, od 
dana kad dobiju dozvolu za boravak (od dana uručenja dozvole za 
privremeni boravak).  

U slučaju da osoba zakasni 30-dnevni rok za prijavu i ulaganje zahtjeva neće moći 
ostvariti pravo na preostali dio naknade! 

Nezaposlene osobe pravo na preostali dio novčane naknade ostvaruju tako što se u 
roku od 30 dana prijave na Zavod i predaju zahtjev za preostali dio prava na 
novčanu naknadu. 



 
Zavod će po službenoj dužnosti dobiti podatak o dozvoli za boravak i njenom uručenju.  

Nezaposlenoj osobi će se isplaćivati mjesečni iznos preostalog dijela novčane 
naknade ukoliko ispunjava uvjete u skladu sa propisima: da aktivno traži posao, prihvata 
odgovarajuće poslove, ne odbije potpisati nacrt zapošljavanja, ne odbije uključenje u 
program aktivne politike zapošljavanja, ne krši obaveze iz ugovora o uključenju u 
program, ne radi odnosno nije zaposlen na crno. Pravo na naknadu mu prestaje u 
slučaju zaposlenja, samozaposlenja, umirovljenja i u nekim drugim slučajevima u skladu 
sa propisima. 

Zavod će o zahtjevu odlučivati u upravnom postupku i izdati odluku o preostalom, tj. 
neiskorištenom dijelu prava na novčanu naknadu. 

U odluci o priznavanju prava u skladu sa propisima, naveden je iznos novčane naknade. 

Za vrijeme primanja novčane naknade, nezaposlena osoba će biti uključena u obavezna 
socijalna osiguranja u Sloveniji (mirovinsko i invalidsko i zdravstveno osiguranje, 
osiguranje za nezaposlenost i roditeljska prava). 

 

Zavod za zapošljavanje 

                                                                                                         Republike Slovenije 

 


